
«Գնման ընթացակարգը չկայացած հայտարարելու մասին»
ՀՀ կառավարության որոշման ընդունման
1. Ընթացիկ իրավիճակը և իրավական ակտի ընդունման անհրաժեշտությունը

«Գնման ընթացակարգը չկայացած հայտարարելու մասին» ՀՀ կառավարության որոշման նախագծի ընդունման նպատակը Հայաստանի Հանրապետության կառավարության 2022 թվականի մարտի 31-ի N 427-Ն որոշման կարգավորումն է։

Ապրանքի ձեռքբերումն իրականացվելու էր «Հայաստանի Հանրապետության աշխատանքի և սոցիալական հարցերի նախարարության և Շարժայի բարեգործական հիմնադրամի միջև համայնքային փոքր տան գնման համար Շարժայի բարեգործական հիմնադրամի կողմից նվիրաբերության մասին» փոխըմբռնման հուշագրի շրջանակներում։
Ապրանքի որպես նախահաշվային արժեք սահմանվել էր՝ 20 371 500 (քսան միլիոն երեք հարյուր յոթանասունմեկ հազար հինգ հարյուր) ՀՀ դրամ, իսկ մասնակցի կողմից ներկայացվել էր գնային առաջարկ՝ 20 160 000 (քսան միլիոն հարյուր վաթսուն հազար) ՀՀ դրամի (ներառյալ ԱԱՀ) չափով։ Ձեռքբերվելիք ապրանքի տեխնիկական բնութագրում պահանջ էր սահմանվել, որ մինչև առուվաճառքի պայմանագրի կնքումը վաճառողի կողմից առաջարկված առանձնատան արժեքը պետք է գնահատվեր անկախ փորձագետի կողմից։
Համաձայն «Գույքի գնահատման և աճուրդի կենտրոն» ՊՈԱԿ-ի կողմից ներկայացված գնահատման հաշվետվության, մասնակցի կողմից հայտով ներկայացված՝ ՀՀ Արմավիրի մարզ, քաղաք Արմավիր, 108-րդ թաղամաս, 5-րդ շենք հասցեում գտնվող ձեռքբերվելիք անշարժ գույքի սեփականության իրավունքի արժեքը 20. 06.2022թ. դրությամբ գնահատվել է՝ 10 334 000 (տաս միլիոն երեք հարյուր երեսունչորս հազար) ՀՀ դրամ։

Ելնելով վերոգրյալից 2022 թվականի հուլիսի 14-ին գնահատող հանձնաժողովի հայտերի գնահատման նիստում ընդունվել է որոշում՝ գնման ընթացակարգը չկայացած հայտարարելու և ՀՀ կառավարության որոշման նախագիծ կազմելու մասին։ 

2. Կապը ռազմավարական փաստաթղթերի հետ

Հայաստանի վերափոխման ռազմավարություն 2050, Կառավարության 2021-2026թթ․ ծրագիր, ոլորտային և/կամ այլ ռազմավարություններ

Նախագծի ընդունումը  բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N1363-Ա որոշմամբ հաստատված Հայաստանի Հանրապետության կառավարության ծրագրի (2021-2026թթ) 4.6 բաժնի 23-րդ պարբերությունից «Աշխատանքներ են տարվելու՝ բացառելու հաշմանդամության հիմքով խտրականությունը կյանքի բոլոր ոլորտներում, ապահովվելու է հաշմանդամություն ունեցող անձանց հատուկ հաստատություններից դուրս անկախ կյանքի և համայնքում ներառվելու իրավունքի իրացումը»: Միևնույն բաժնի 26-րդ պարբերության համաձայն՝ շուրջօրյա խնամք և պաշտպանություն իրականացնող և ցերեկային ծառայություններ տրամադրող հաստատություններում կատարվելու են շահառուների արժանապատիվ կենսական պայմանների ապահովման համար անհրաժեշտ բարեկարգման աշխատանքներ:

3. Առաջարկվող կարգավորման բնույթը

Նախագծով նախատեսվում է ՀՀ կառավարության որոշմամբ թույլատրել Նախարարությանը իր կարիքների համար ապրանքի ձեռքբերման նպատակով 2022 թվականի ապրիլի 22-ին հայտարարված «ԱՍՀՆ-ԷԱՃԱՊՁԲ-22/20» ծածկագրով գնման ընթացակարգը հայտարարել չկայացած։

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները

Նախագծի ընդունման պարագայում լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջանա: 

5. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է Նախարարության կողմից:
6. Ակնկալվող արդյունքը

Արմավիրի մարզում «18 տարեկանից բարձր տարիքի անձանց համայնքային փոքր տներում խնամքի կազմակերպման համար անշարժ գույքի ձեռքբերում» միջոցառման շրջանակում 18 տարեկանից բարձր 10-12 անձանց խնամքի կազմակերպման համար առանձնատան ձեռքբերման նպատակով 2022 թվականի ապրիլի 22-ին հայտարարված «ԱՍՀՆ-ԷԱՃԱՊՁԲ-22/20» ծածկագրով գնման ընթացակարգը կհայտարարվի չկայացած։

ՀՀ աշխատանքի և սոցիալական հարցերի նախարարություն
